
KAJIAN FILOLOGI SAHA PANGREMBAG KAWAJIBANING GESANG WONTEN ING TEKS
GESANG SESRAWUNGAN

THE STUDY OF PHILOLOGY AND THE DISCUSSIONS OF LIFE OBLIGATION IN GESANG
SESRAWUNGAN TEXT

Déning: Dwi Safitri, Prodi Pendidikan Bahasa Jawa, Fakultas Bahasa dan Seni, Universitas Negeri Yogyakarta

Sarining Panalitén

Panaliten tumrap naskah Gésang Sésrawungan ngéwrat éném ancasing panalitén, inggih ménika kanggé: (1)
ngandharakén inventarisasi naskah GS, (2) ngandharakén deskripsi naskah saha teks GS, (3) ndamél transkripsi teks
GS, (4) ndamél transliterasi teks GS, (5) ndamél suntingan teks GS, (6) ndamél terjemahan teks GS, saha (7)
ngandharakén isining teks GS. Panalitén tumrap teks GS ngginakakén metode panalitén filologi séhd metode panalitén
deskriptif. Metode panaliten filologi dipunginakakén kanggé naliti teks GS ingkang kasérat mawi aksara Jawa cithak.
Wondéné metode panaliten deskriptif kanggé nggambarakén kawonténanipun naskah, ngandharakén lampahing
panalitén filologi, saha ngandharakén isining teks GS. Sumber data panalitén ménika naskah GS koleksi Perpustakaan
Balai Bahasa Yogyakarta kanthi nomér koleksi 41 utawi RO0741. Caranipun ngémpalakén data ngginakakén
lampahing panalitén filologi, inggih ménika inventarisasi naskah, deskripsi naskah saha teks, transkripsi teks,
transliterasi teks, suntingan teks, saha terjemahan teks. Cara analisis data ngginakakén cara analisis deskriptif.
Validitas ingkang kaginakakén inggih ménika validitas semantik. Wondéné reliabilitas ingkang kaginakakén inggih
ménika reliabilitas intrarater saha interrater. Asiling panaliten ménika ngandharakén pitung bab. Ingkang sapisan,
inventariasi naskah GS kapanggihakén tigang eksemplar naskah GS ing tigang papan panyimpéning naskah. Kaping
kalih, deskripsi naskah saha teks GS kawonténanipun taksih saé, sératanipun taksih cétha saha jangkép. Kaping tiga,
transkripsi teks GS kanthi metode transkripsi diplomatik. Kaping sakawan, transliterasi teks GS kanthi metode
transliterasi standar. Kaping gangsal, suntingan teks GS ngginakakén metode suntingan standar. Asiling suntingan
teks GS kapanggihakén pitung témbung ingkang dipun-sunting, ingkang dipunandharakén wontén ing aparat kritik,
saha kapanggihakén sangang témbung minangka ciri khas sérataning teks. Kaping éném, terjemahan teks GS
ngginakakén metode terjemahan harfiah, terjemhan isi/makna, saha terjemahan bebas, ingkang katindakakén kanthi
kontekstual. Ananging, wontén gangsal tétémbungan ingkang botén dipundamél terjemahan-ipun, ingkang
dipunandharakén ing cathétan terjemahan. Kaping pitu, pangrémbag kawajibaning gésang ing teks GS kapérang dados
tigang kategorisasi, inggih ménika: (1) kawajibaning manungsa dhumaténg Gusti, (2) kawajibaning manungsa
dhaténg sésaminipun, saha (3) kawajibaning manungsa dhaténg sato tuwin tétuwuhan.

Pamijining ttmbung: kajian filologi, kawajibaning gésang, teks GS

Abstract

A research in Gesang Sesrawungan script consists of six research objectives, as: (1) to describe script and GS
text description, (2) to create GS text transcription, (3) to create GS text transliteration, (4) to create GS text editing,
(5) to create GS text translation, and (6) to discuss about life obligation in GS text. A research in GS text uses
philology and descriptive research methods. Philology research method is used to examine GS text written in
Javanese alphabets mold. Descriptive research method is used to explain text condition, to explain philology research
steps, and to explain GS text content. The research data source is GS script collection from Balai Bahasa Yogyakarta
library with collection number 41 or R00741. The steps to collect data using philology research method are
manuscript and text description, text transcription, text transliteration, text editing, and text translation. The step to
analyze data uses descriptive analysis. Validation which is used is semantic validation. Intrarater and interrater are
used as reliabilities. This research tells about six chapters. First, description results of script and GS text are still
good, the text is still clear, and readable. Second, transcription result of GS text is there is old spelling characteristic.
Third, transliteration results of GS text are there spelling characteristic and distinctive text. Fourth, in editing text
result there are seven words have been edited in critical apparatus, and there are nine words as distinctive text. Fifth,
in translation text result there are five sentences that could not be translated that is written in the records of the
translation. Sixth, discussions about life obligation in GS text are divided into three categories. They are men
obligations to God, men obligations to others, and men obligations to animals and plants.



42 Jurnal Penelitian Mahasiswa Prodi Pendidikan Bahasa Jawa Volume 6, Nomor 2, Februari 2017

PURWAKA

Ing tlatah Jawi kathah dipunpanggihakén
asiling kabudayan tétilaranipun para léluhur.
Naskah kina mliginipun naskah Jawi, salah
satunggal asiling kabudayan Jawi ingkang sinérat
déning masarakat Jawi. Naskah ménika ngéwrat
ide-ide utawi gagasan masarakat Jawi ing jaman
rumiyin.

Anggenipun mangrétosi piwulang ing
salébéting naskah, sagéd dipunmangrétosi kanthi
maos naskah-ipun. Ananging, botén sadaya tiyang
ing jaman saménika sagéd maos naskah Jawi
kasébut, satémah wosipun naskah botén sagéd
dipunmangrétosi ~ saha  dipuncakakén ing
pagésangan. Awit saking ménika, prélu
wonténipun ngelmi ingkang dipunginakakén
kanggé mbédhah naskah-naskah kind. Wondéné
ngélmi ingkang dipunginakakén kanggé mbédhah
naskah kina, inggih ménika filologi.

Salah satunggaling naskah Jawi ingkang
sagéd dipuntaliti kanthi lampahing panaliten
filologi, inggih ménikd naskah  Gésang
Sésrawungan, ingkang salajéngipun dipunsérat
naskah GS.

Naskah ~ ménikd  dipunsimpén ing
Perpustakaan Balai Bahasa Yogyakarta kanthi
nomér koleksi 41 utawi R00741. Naskah Gésang
Sésrawungan kalébét salah satunggaling naskah
Jawi ingkang kasérat mawi aksara Jawa cithak,
kanthi dhapukan gancaran. Naskah ménika kasérat
déning Mas Tjiptarahardja, ingkang dipun-terbit-
akén déning Balé Pustdka rikala taun 1921.
Wosipun naskah Geésang Sésrawungan, inggih
ménika ngandharakén pitédah kanggé njagi
sésambétaning kuldwargd saha kawajiban sabén

anggota kulawarga.

Awit saking ménika, ancasing panalitén
tumrap teks GS inggih ménika kanggé
ngandharakén deskripsi naskah saha teks GS,
ndamél transkripsi teks GS, ndamél translitersi
teks GS, ndamél suntingan teks GS, ndamél
terjemahan teks GS, saha ngrémbag bab
kawajibaning gésang ing teks GS.

Filologi inggih ménika satunggaling
ngelmi ingkang gégayutan kaliyan wohing karya
sastra ingkang magépokan kaliyan bab basa,
kasusastran, saha kabudayan (Mulyani, 2012: 1).
Djamaris (2002: 3) ngandharakén bilih filologi
inggih ménika satunggaling ngelmi ingkang objek
panaliténipun  awujud naskah-naskah  kina.
Saputra (2013: 79) ugi ngandharakén bilih studi
filologi inggih ménika studi bab kabudayan ing
jaman rumiyin lumantar naskah saha teks. Saking
andharan kasébut, nélakakén bilih filologi inggih
ménika satunggaling ngélmi ingkang gayut
kaliyan bab basa, kasusastran, sdha kabudayan
masarakat ing jaman rumiyin, lumantar naskah
saha teks.

Objek panaliten filologi wontén Kalih,
inggih ménika naskah saha teks. Naskah inggih
ménika benda tétilaran ingkang sinérat (Saputra,
2013: 3). Suyami (1996: 220) ugi ngandharakén
bilih naskah inggih ménika sadaya asiling karya
ingkang sinérat déning masarakat ing jaman
rumiyin, ingkang taksih awujud sératan asta
(manuskrip) méndpa déné ingkang sampun
awujud cithakan (naskah cithak).

Saking andharan kasébut, nélakakén bilih
naskah Jawi, inggih ménika sadaya asiling karya
ingkang sinérat déning masarakat Jawi ing jaman

rumiyin, ingkang taksih awujud sératan asta



(manuskrip) ménapa déné ingkang sampun
awujud cithakan (naskah cithak).

Teks inggih ménika isinipun naskah,
wujudipun abstrak ingkang namung sagéd
dipunangén-angén, minangka ide-ide saha
piwulang ingkang badhé dipunandharakén
panyérat dhaténg pamaos, sagéd arupi andharan
ing salébéting teks, ingkang sagéd dipunwaos saha
dipunmangrétosi déning pamaos (Baroroh-Baried,
1985: 56). Saking andharan kasébut nélakakén
bilih teks inggih ménika isinipun naskah, ingkang
kawrat ing salébéting naskah kaandharakén kanthi
dhapukan gancaran, sékar, saha drama.

Lampahing panalitén filologi ingkang
dipuntindakakén ing panalittn ménika, inggih
ménika: (1) deskripsi naskah saha teks, (2) alih
tulis teks kanthi ndamél transkripsi teks saha
transliterasi teks, (3) suntingan teks kanthi ndamél
aparat kritik; (4) terjemahan teks saha (5)
pangrémbag kawajibaning gésang.

Kawajibaning gésang ménika kapérang
dados 3, inggih ménika kawajibaning manungsa
dhumaténg  Gusti, kawajibaning manungsa

dhaténg  sésaminipun, sahd  kawajibaning
manungsd dhaténg sato tuwin tétuwuhan.
Kawajibaning manungsa dhaténg sésaminipun,
katindakakén ing kuldwarga saha ing masarakat.
Panalittn  ingkang jumbuh  kaliyan
panaliten Kajian Filologi saha Pangrémbag
Kawajibaning Gésang wontén ing Teks Gésang
Sésrawungan, inggih ménika panaliten ingkang
dipuntindakakén déning Wicaksana (2013) kanthi
irah-irahan Kajian Filologi Naskah Piwulang
Patraping Agésang saha panalitén ingkang

dipuntindakakén déning Nurhayanto (2013) kanthi

irah-irahan Piwulang Gesang Bebrayan Tumrap
Wanita ing Serat Adabul Mara Ati.

CARA PANALITEN
Metode Panalitén

Panaliten tumrap teks GS ngginakakén
metode panaliten filologi sahd metode panalitén
deskriptif. Metode panalitén filologi
dipunginakakén kanggé naliti teks GS ingkang
kasérat mawi aksarda Jawa cithak. Wondéné
lampahing panaliten filologi inggih ménika:
deskripsi naskah saha teks, transkripsi teks,
transliterasi teks, suntingan teks, terjemahan teks,
saha pemaknaan isining teks.

Wondéné metode panaliten deskriptif,
inggih  ménika metode panalittn ingkang
dipuntindakakén adhédhasar kawonténan ing
sakiwa téngéning objek panalitén, ingkang
asilipun  awujud andharan kados ménapa
kawonténanipun kanthi objektif. Metode panalitén
ménika dipunginakakén kanggé nggambarakén
kawonténanipun naskah, ngandharakén lampahing
panalitén filologi, sdha ngandharakén isining teks
GS.

Sumber Data Panalitén
Sumber data ing panalitén ménika inggih

ménikd naskah kanthi irah-irahan Gésang
Sésrawungan. Naskah ménika minangka salah
satunggaling koleksi ing Perpustakaan Balai
Bahasa Yogyakarta kanthi nomér koleksi 41 utawi
R00741. Teks GS kasérat mawi aksara Jawa cithak
ngginakakén basa Jawi gagrag énggal, kanthi
dhapukan gancaran. Kandélipun naskah wontén
46 kaca. Naskah ménika anggitanipun Mas
Tjiptarahardja. Teks GS isinipun ngéngingi

kawruh lampahing sésambétan kaliyan tiyang

sanes ing masarakat saha prakawis-prakawis bab

kulawarga.

Caranipun Ngémpalakén Data

Caranipun ngémpalakén data ing panalitén
tumrap teks GS, inggih ménika kanthi lampahing
panaliten filologi. Lampahing panalitéen filologi
ingkang dipuntindakakén, kaandharakén kados ing

ngandhap ménika.

Deskripsi Naskah saha Teks

Deskripsi naskah saha teks GS dipundamél
kanthi ngginakakén tabel deskripsi naskah saha
teks, salajéngipun isinipun tabel dipunadharakén.
Miturut Darusuprapta (lumantar Mulyani, 2012: 6-
8), ingkang dipundamél deskripsi-nipun inggih
ménika: papan panyimpéning naskah, irah-
naskah, naskah,

irahanipun panyérat

kawonténanipun samak, kawonténanipun jilidan,

Isp.

Alih Tulis Teks

Alih tulis ingkang dipuntindakakén ing
panaliten ménika, inggih ménika transkripsi saha
transliterasi teks. Ing panalitén tumrap teks GS
ménika, metode alih tulis ingkang dipunginakakén
inggih ménika metode transkripsi diplomatik saha
metode transliterasi standar. Metode transkripsi
diplomatik inggih ménika ndamél alih tulis
sérataning teks mawi aksara ingkang sami kaliyan
teks aslinipun, inggih ménika ndamél alih tulis
sérataning teks mawi aksara Jawa.

Salajéngipun, metode transliterasi standar
inggih ménika nggantos sérataning teks mawi
aksard ingkang béda siahd dipunjumbuhakén
kaliyan éjaan ingkang lérés, supados sérataning

teks gampil dipunwaos saha wosipun teks gampil

dipunmangrétosi dening masarakat. Lampahing
transliterasi ingkang katindakakén ing panaliten
ménika kanthi ndamél alih tulis teks mawi aksara

Latin.

Suntingan Teks

Metode suntingan teks ingkang
katindakakén ing panalitén tumrap teks GS, inggih
ménikd metode suntingan teks edisi standar.
Wondéné ancasing suntingan teks ménika, inggih
ménika ngasilakén sératan ingkang lérés, kanthi
nglérésakén sératan ingkang lépat saha botén ajég
adhédhasar Baoesastra Djawa (Poerwadarminta,
1939) saha éjaan basa Jawi. Suntingan teks
dipuntindakakén kanthi ndamél aparat Kkritik,
inggih ménika kanthi nambahi, ngirangi utawi
nggantos sérataning teks ingkang botén jumbuh
utawi Kkirang jumbuh adhédhasar Baoesastra
Djawa (Poerwadarminta, 1939) kanthi

kontekstual.

Terjemahan Teks

Terjemahan teks dipuntindakakén kanthi
nggantos basaning teks saking basa sumber
dhaténg basa sasaran-ipun. Ing panalitén tumrap
teks GS, terjemahan teks dipuntindakakén kanthi
ngéwahi basaning teks saking basa Jawi dhaténg
basa Indonesia. Metode ingkang dipunginakakén
inggih  ménika metode terjemahan harfiah,
terjemahan isi utawi makna, saha terjemahan

bebas.
Pirantos kanggé Ngémpalakén Data

Adhédhasar teknik ngémpalakén data
ingkang dipungarap kanthi maos saha nyérat,

pramild pirantos panalittn ménika awujud kartu



data. Kartu data kasébut dipunginakakén kanggé
nyérat data-data saking asiling maos saha ningali
piyambak kawonténanipun objek panalitén. Kartu
data ingkang dipunginakakén, inggih ménika
kartu data kanggé nyathét asiling (1) deskripsi

o

naskah  (2) deskripsi teks (3) transliterasi saha

Q

suntingan (4) aparat kritik, (5) terjemahan teks, saha
(6) isining teks GS.

Cara Analisis Data Panalitén

Cara analisis data ing panalittn tumrap
teks GS dipuntindakakén kanthi analisis
deskriptif. Panalittn ménika ngginakakén metode
analisis deskriptif amargi ancasing panalitén
ménika kanggé nggambarakén kanthi cétha saha
I&rés isining teks GS. Wondéné lampahing analisis
data ing panalittn ménika wontén sakawan,
inggih ménika kanthi lampah: 1) reduksi data, 2)
klasifikasi data, 3) display data, saha 4)
penafsiran utawi interpretasi (Kaelan, 2005: 69-
70).

Validitas saha Reliabilitas

Keabsahan data ing salébéting panalitén
ngginakakén  tétimbangan  validitas  saha
reliabilitas. Validitas ingkang dipunginakakén
inggih ménika validitas semantik. Wondéné
reliabilitas ingkang dipunginakakén inggih
ménika reliabilitas intrarater saha reliabilitas

interrater.

ASILING PANALITEN SAHA
PANGREMBAGIPUN

Deskripsi Naskah saha Teks GS

Deskripsi naskah saha teks katindakakén supados

sagéd ngandharakén kawonténanipun naskah saha

teks GS kanthi cétha. Asiling deskripsi naskah
saha teks ménika kaserat mawi tabel, ingkang
salajéngipun dipunandharakén supados gampil

dipunmangrétosi.

Transkripsi teks GS

Transkripsi teks GS katindakakén kanthi
metode transkripsi diplomatik, inggih ménika
kanthi ndamél alih tulis sérataning teks mawi
aksara ingkang sami kaliyan sérataning teks.
Ananging, ménggah ukuraning margin teks,
dipunjumbuhakén kaliyan ukuraning margin teks
ingkang baku, satémah cacahing larik sabén kaca
botén sami kaliyan cacahing larik ing teks
aslinipun.

Asiling transkripsi teks GS, inggih ménika
kapanggihakén karakteristik éjaan sérataning teks
GS ingkang ngginakakén wéwaton panyératipun
basa Jawi mawi éjaan Lami. Sinaosa
panyératanipun béda kaliyan panyératanipun basa
Jawi saménika, nanging transkripsi-nipun botén
dipunéwahi, awit metode transkripsi ing teks GS
ngginakakén metode transkripsi diplomatik.
Wondéné asiling transkripsi teks GS kados
cuplikan ing ngandhap ménika.

Gambar 1. Cuplikan Teks GS

Gambar 2. Cuplikan Asiling transkripsi teks GS

Transliterasi Teks GS saha Suntingan teks GS

Transliterasi teks GS katindakakén kanthi

metode  transliterasi  standar.  Lampahing

transliterasi tek GS ménika, katindakakén kanthi

ndamél alih tulis sérataning teks, inggih saking
aksara Jawa dados aksara Latin, ingkang
dipunjumbuhakén  kaliyan  éjaan  ingkang
dipunginakakén. Saking asiling transliterasi teks
GS, kapanggihaken karakteristik ejaan, inggih
ménika témbung-témbung ingkang mawi vokal é
ingkang kaserat mawi vokal a.

Metode suntingan teks tumrap teks GS
ngginakakén metode suntingan teks edisi standar.
Lampahing suntingan teks ménika
dipuntindakakén kanthi nglérésakén sérataning
teks ingkang Iépat kanthi nambahi, ngirangi, saha
nggantos wandd ménapa déné témbungipun
ingkang Iépat saha botén jumbuh kaliyan éjaan
ingkang dipunginakakén. Saking asiling suntingan
teks tumrap teks GS, kapanggihakén pitung
témbung ingkang dipunéwahi ing aparat Kritik
saha sangang témbung ingkang dados ciri khas
sérataning teks GS. Wondéné asiling transliterasi
sdha suntingan teks GS kasérat wontén tabel
ngandhap ménika.

Tabel 1: Asiling Transliterasi saha Suntingan Teks
GS

Asiling
Transliterasi
Standar

Asiling Suntingan
Standar

Prayoginipun
amémanaha
prakawis  ingkang
badhé linampahan,
parlunipun sampun
nganton kéduwung
ing wingking, sukur
bagé sewu Karsa
méwahi sabar tuwin
narimah.

Prayoginipun
amémanaha
prakawis  ingkang
badhé linampahan,
parlunipun®
sampun nganto{s}’
kéduwung ing
wingking, sukur
bagé seéwu karsa
méwahi sabar tuwin
narimah.

Salajéngipun, teks ingkang dipun-sunting
kaandharakén ing aparat kritik. Aparat kritik

dipundamél minangka tanggél jawab ilmiah

tumrap teks GS. Wondéne pangrémbagipun
témbung ingkang dipun-sunting kaandharakén ing
ngandhap ménika.

1. nganto{s}

Témbung nganton dipungantos dados
témbung ngantos, inggih ménika aksara n
dipungantos mawi aksara s. Témbung kasébut
dipungantos amargi adhédhasar (Poerwadarminta,
1939), ttmbung nganton botén wontén tégésipun.
Wondéné témbung ngantos tégésipun nganti
(Poerwadarminta, 1939: 378). Témbung ménika
sagéd jumbuh kaliyan konteks-ipun kados ingkang
kaandharakén ing ngandhap ménika.

pangréksanipun botén liyd namung
kédah weéwéka amrayitnani dhaténg
tumanduking pancabdya. Prayoginipun
amémanaha prakawis ingkang badhé
linampahan, parlunipun sampun
nganto{s}* kéduwung ing wingking, sukur
bagé sewu karsa méwahi sabar tuwin
narimah. (kaca 16, larik 5-10).
Salajéngipun pangrémbagipun témbung ingkang
kalébét ciri khas sérataning teks kaandharakén ing
ngandhap ménika.
1. masthi, Samarang, parlu, saha parlunipun
Témbung Samarang minangka ciri khas
sérataning teks, awit témbung ingkang limrah
dipunginakakén, inggih  ménikd  témbung
Sémarang. Samantén ugi ttmbung masthi, parlu,
saha parlunipun dados ciri khas sérataning teks
GS, awit témbung ménikd kasérat makaping-
kaping ing teks GS, nanging botén wontén
tégésipun (Poerwadarminta, 1939). Wondéné
témbung ingkang wontén tégésipun, inggih
ménika témbung mésthi, pérlu, saha pérlunipun.
Meésthi tégésipun sampun tétép (Poerwadarminta,
1939: 312). Wondéne pérlu tégésipun kédah

dipuntindakakén (Poerwadarminta, 1939: 487).



Sakawan témbung kasébut botén dipunéwahi awit
kalébet ciri khas sérataning teks.

Terjemahan Teks GS

Terjemahan ing panalitén tumrap teks GS
katindakakén kanthi nggantos basaning sumber
dados basa sasaran, inggih saking basa Jawi
dados basa Indonesia. Terjemahan ing panalitén
ménika ngginakakén tigang metode terjemahan,
inggih ménikd metode terjemahan harfiah,
terjemahan isi utawi makna, sahd terjemahan
bebas, ingkang katindakakén kanthi kontekstual.
Ancasipun ndamél terjemahan, inggih ménika
supados nggampilakén pamaos ingkang botén
mangrétos basa Jawi, satémah sagéd mangrétos
isinipun teks GS. Wondéné asiling terjemahan
teks GS inggih ménikd kapanggihakén gangsal
téttmbungan  ingkang  botén  dipundamél
terjemahan-ipun. Wondéné asiling terjemahan
kasérat sarana tabel kados makatén.

Tabel 2: Asiling Terjemahan Teks GS

Asiling Suntingan Asiling Terjemahan
Standar Teks GS

Dados angépléki | Jadi  sama  dengan
kados paribasan: désa | peribahasa: désa mawa
mawa card, nagard | cdra, nagdrd mawa
mawad  tatd.  Mild | tatd". Oleh karena itu,
sintén ingkang | siapapun yang tinggal di
dédunung wontén | negara yang bukan tanah
nagari ingkang dédé | kelahirannya, ingatlah
wutah rahipun, sami | pada kata-kata tersebut,
ngéngétana  dhaténg
témbung wau,

Salajéngipun, tétémbungan ingkang botén
dipundamél terjemahan-ipun, kaandharakén ing
cathétan terjemahan. Wondéné andharan ing
cathétan terjemahan, kaandharakén kados ing
ngandhap ménika.

1. désd mawa card, nagard mawa tata!

Tétémbungan kasébut botén dipundamél
terjemahan-ipun, awit tétémbungan kasébut
mujudakén paribasan. Tégésipun paribasan
kasébut, inggih ménika sabén panggénan wontén
caranipun piyambak-piyambak (Daryanto, 1999:
125). Dados, tiyang ingkang manggen wontén ing
satunggaling panggénan kédah ngugémi tata-cara

ing panggénan kasébut.

Pangrémbag Asiling Panaliten

Asiling panalittn ménika ngandharakén
bab isining naskah GS ingkang ngandharakén bab
kawajibaning manungsa ingkang kapérang dados
tigd, inggih ménika kawajibaning manungsa
dhumaténg  Gusti, kawajibaning manungsa
dhaténg  sésaminipun, saha  kawajibaning
manungsa dhaténg sato tuwin tétuwuhan.
Kawajibaning manungsa kaliyan Gusti wontén
tigang lampah, inggih ménikd narimah saha
ngabékti dhumaténg Gusti, tansah éngét
dhumaténg Gusti, saha tansah éngét dhaténg
pungkasaning gésang.

Kawajibaning manungsa dhaténg
sésaminipun ménika kapérang dados kalih, inggih
ménika kawajiban ing kuldwarga saha kawajiban
ing masarakat. Bab ingkang dipunrémbag tumrap
kawajibaning manungsa ing kulawargd, inggih
ménika bab titikanipun tiyang éstri ingkang saé
manawi dipundadosakén garwa, kawajibaning
tiyang jalér, kawajibaning tiyang  éstri,
kawajibaning tiyang sépuh dhaténg anakipun, saha
kawajibaning anak dhumaténg tiyang sépuhipun.
manungsa  ing

Salajéngipun,  kawajibaning

masarakat katindakakén kanthi manah
kabétahaning tiyang sanés saha tétulung dhaténg

tiyang sanés. Wondéné kawajibaning manungsa



48 Jurnal Penelitian Mahasiswa Prodi Pendidikan Bahasa Jawa Volume 6, Nomor 2, Februari 2017

dhaténg sato tuwin tétuwuhan katindakakén kanthi

tulung-tinulung ing gésangipun.

DUDUTAN SAHA PAMRAYOGI

Dudutan

1. Deskripsi Naskah saha Teks GS ngasilakén
andharan bab kawonténaning naskah GS
taksih saé, Iémbaraning naskah taksih
jangkép, sératanipun cétha saha gampil
dipunwaos.

2. Transkripsi teks GS ngasilakén karakteristik
éjaan  sérataning teks GS  ingkang

ngginakakén wéwaton panyératipun basa Jawi

mawi éjaan Lami. Sinaosa panyératanipun
béda kaliyan panyératanipun basa Jawi
saménika, nanging transkripsi-nipun botén
dipunéwahi, awit metode transkripsi ing teks

GS  ngginakakén  metode  transkripsi
diplomatik.

3. Transliterasi Teks GS ngasilakén karakteristik
gjaan, inggih ménikd témbung-témbung
ingkang mawi vokal é ingkang kasérat mawi
vokal a.

4. Suntingan teks GS ngasilakén pitung témbung
ingkang dipunéwahi ing aparat kritik saha
sangang témbung ingkang dados ciri khas
sérataning teks GS.

5. Terjemahan teks GS ngasilakén gangsal
tétémbungan ingkang botén dipundamél
terjemahan-ipun.

6. Pangrémbang kawajibaning gésang ing teks
GS ngandharakén  bab

manungsa dhumaténg Gusti, kawajibaning

kawajibaning
manungsa dhaténg  sésaminipun, saha
kawajibaning manungsa dhaténg sato tuwin

tétuwuhan. Kawajibaning manungsa dhaténg

sésaminipun kapérang dados kalih, inggih
ménika kawajiban ing kulawarga saha

kawajiban ing masarakat.

Pamrayogi

Adhédhasar panalitén tumrap teks GS
ingkang sampun katindakakén tamtu wontén
pamrayoginipun. Wondéné pamrayogining
panalitén ménika kaandharakén kados makatén.

1. Panaliten tumrap teks GS taksih winatés ing
panaliten filologi sahd isining teks GS,
sattmah taksih prélu dipuntaliti ingkang
kajumbuhakén kaliyan bab basa, sastra,
budaya, ménapa déné bab sanésipun.

2. Panalittn naskah-naskah kina, mliginipun
naskah-naskah Jawi taksih prélu dipuntaliti
kanggé ngléstantunakén isining naskah
supados isinipun naskah taksih sagéd
dipunmangrétosi. Sasanésipun ménika, ugi
kanggé ngléstantunakén piwulang ingkang
kawrat ing salébéting naskah ingkang taksih
sagéd dipunjumbuhakén ing pagésanganing

masarakat ing jaman saménika.

